
Halasyesha Ashtakam

ஹாலாஸ்யேஶாஷ்டகம்

ஶைலாதீ⁴ஶஸுதாஸஹாய ஸகலாம்நாயாந்தவேத்³ய ப்ரபோ⁴!
ஶூலோக்³ராக்³ரவிதா³ரிதாந்த⁴க ஸுராராதீந்த்³ரவக்ஷஸ்த²ல ।

காலாதீத! கலாவிலாஸ!குஶல த்ராயேத தே ஸந்ததம்
ஹாலாஸ்யேஶ க்ரு’பாகடாக்ஷலஹரீ மாமாபதா³மாஸ்பத³ம் ॥ 1॥

கோலாச்ச²ச்ச²த்³மரூபமாத⁴வ ஸுரஜ்யேஷ்டா²திதூ³ராங்க்⁴ரிக!
நீலார்தா⁴ங்க³! நிவேஶநிர்ஜரது⁴நீபா⁴ஸ்வஜ்ஜடாமண்ட³ல!।

கைலாஸாசலவாஸ! கார்முகஹர! த்ராயேத தே ஸந்ததம்
ஹாலாஸ்யேஶ க்ரு’பாகடாக்ஷலஹரீ மாமாபதா³மாஸ்பத³ம் ॥ 2॥

பா²லாக்ஷிப்ரப⁴வப்ரப⁴ஞ்ஜநஸக² ப்ரோத்³யத்ஸ்பு²லிங்க³ச்ச²டா-
தூலாநங்க³கசாருஸம்ஹநந ஸந்மீநேக்ஷணாவல்லப⁴ ।

ஶைலாதி³ப்ரமுகை²ர்க³ணை:ஸ்துதகு³ண த்ராயேத தே ஸந்ததம்
ஹாலாஸ்யேஶ க்ரு’பாகடாக்ஷலஹரீ மாமாபதா³மாஸ்பத³ம் ॥ 3॥

மாலாகல்பிதமாலுதா⁴நப²ணஸந்மாணிக்யபா⁴ஸ்வத்தநோ
மூலாதா⁴ர! ஜக³த்த்ரயஸ்ய முரஜிந்நேத்ராரவிந்தா³ர்சித ।

ஸாலாகாரபு⁴ஜாஸஹஸ்ர! கி³ரிஶ! த்ராயேத தே ஸந்ததம்
ஹாலாஸ்யேஶ க்ரு’பாகடாக்ஷலஹரீ மாமாபதா³மாஸ்பத³ம் ॥ 4॥

பா³லாதி³த்யஸஹஸ்ரகோடிஸத்³ரு’ஶோத்³யத்³வேக³வத்யாபகா³
வேலாபூ⁴மிவிஹாரநிஷ்ட²! விபு³த⁴ஸ்ரோதஸ்விநீஶேக²ர! ।

பா³லாவர்ண்யகவித்வபூ⁴மிஸுக²த³! த்ராயேத தே ஸந்ததம்
ஹாலாஸ்யேஶ க்ரு’பாகடாக்ஷலஹரீ மாமாபதா³மாஸ்பத³ம் ॥ 5॥

கீலாலாவநிபாவகாநிலநப⁴ஶ்சந்த்³ரார்கயஜ்வாக்ரு’தே!
கீலாநேகஸஹஸ்ரஸங்குலஶிகி²ஸ்தம்ப⁴ஸ்வரூபாமித ।

சோளாதீ³ஷ்டக்³ரு’ஹாங்க³நாவிப⁴வத³! த்ராயேத தே ஸந்ததம்
ஹாலாஸ்யேஶ க்ரு’பாகடாக்ஷலஹரீ மாமாபதா³மாஸ்பத³ம் ॥ 6॥

லீலார்தா²ஞ்ஜலிமேகமேவ சரதாம் ஸாம்ராஜ்யலக்ஷ்மீப்ரத³!
ஸ்தூ²லாஶேஷசராசராத்மக ஜக³த்ஸ்தூ²ணாஷ்டமூர்தே!கு³ரோ!।

தாலாங்காநுஜப²ல்கு³நப்ரியகர! த்ராயேத தே ஸந்ததம்
ஹாலாஸ்யேஶ க்ரு’பாகடாக்ஷலஹரீ மாமாபதா³மாஸ்பத³ம் ॥ 7॥

ஹாலாஸ்யாக³ததே³வதை³த்யமுநிஸங்கீ³தாபதா³நக்வண-

த்தூலாகோடிமநோஹராங்க்⁴ரிகமலாநந்தா³பவர்க³ப்ரத³ ।
ஶ்ரீலீலாகர! பத்³மநாப⁴! வரத³! த்ராயேத தே ஸந்ததம்

ஹாலாஸ்யேஶ க்ரு’பாகடாக்ஷலஹரீ மாமாபதா³மாஸ்பத³ம் ॥ 8॥
லீலாநாத³ரமோஹத: கபடதோ யத்³வா கத³ம்பா³டவீ-
ஹாலாஸ்யாதி⁴பதீஷ்டமஷ்டகமித³ம் ஸர்வேஷ்டஸந்தோ³ஹநம் ।

ஆலாபாநப²லாந்விஹாய ஸததம் ஸங்கீர்தயந்தீஹ யே
தே லாக்ஷார்த்³ரபதா³ப³லாபி⁴ரகி²லாந் போ⁴கா³ந் லப⁴ந்தே ஸதா³॥ 9॥

இதி ஶ்ரீஹாலாஸ்யேஶாஷ்டகம் ஸம்பூர்ணம் ।

Encoded and proofread by PSA Easwaran psaeaswaran at gmail.com

Halasyesha Ashtakam

pdf was typeset on December 26, 2019

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

